Гуырдзыстоны закъон
Гуырдзыстоны паддзахадон символты спайда кæныны фæткы тыххæй
Сæр I.  Иумæйаг уагæвæрдтæ
Статья 1. Закъоны регулирады сферæ 

Ацы закъон ифтонг кæны Гуырдзыстоны паддзахадон тырысайы, Гуырдзыстоны паддзахадон гербы æмæ Гуырдзыстоны паддзахадон гимны, куыд Гуырдзыстоны паддзахадон символты, спайда кæныны фæткы, бæрæг кæны уыдон спайда кæныны сферæты æмæ хъахъхъæды фæткы, афтæ-ма Гуырдзыстоны паддзахадон гербы æмæ Гуырдзыстоны паддзахадон тырысайы оригиналты æфснайæн бынаты.  
Сæр II.  Гуырдзыстоны паддзахадон тырыса
Статья 2. Гуырдзыстоны паддзахадон тырысайы бон  
Гуырдзыстоны паддзахадон тырысайы бон сфидаргонд у 14 январы.   
Статья 3. Гуырдзыстоны паддзахадон тырысайы равдыст æмæ размертæ 
1. «Гуырдзыстоны паддзахадон символты тыххæй» Гуырдзыстоны органон закъонæй сфидаргонд Гуырдзыстоны паддзахадон тыраса у Гуырдзыстоны паддзахадон тырысайы иунæг-иу вариант. Æндæр тырысайы Гуырдзыстоны паддзахадон тырысайæн спайда кæнын тобæгонд у.
2. Гуырдзыстоны паддзахадон тырысайы равдысты (се ‘хсæн, хуызты) фæивын тобæгонд у.   
3. Гуырдзыстоны паддзахадон тырысайы размертæ фæивын гæнæн ис «Гуырдзыстоны паддзахадон символты тыххæй» Гуырдзыстоны органон закъонæй бæрæггонд æмбæлон пропорциты хъахъхъæдæй.  
Статья 4. Гуырдзыстоны паддзахадон тырысайы оригиналы æфснайæн бынат   
1. Гуырдзыстоны паддзахадон тырысайы оригиналы æфснайæн бынатæн бæрæггонд цæуы Гуырдзыстоны президенты горæт Тбилисы резиденци.  
2. Гуырдзыстоны паддзахадон тырысайы оригинал æфснайд у уымæн рахицæнгонд сæрмагонд бынаты, ахæм уавæрты, кæцы рацух кæндзæн уымæн исты хуызæй базиан кæнын. 

Статья 5. Гуырдзыстоны паддзахадон тырысайы сцæттæ кæныны фæтк æмæ уавæртæ 
Гуырдзыстоны паддзахадон тырысайы сцæттæ кæныны фæтк æмæ уавæртæ бæрæггонд цæуы Гуырдзыстоны Парламенты уынаффæйадæй.  
Статья 6. Гуырдзыстоны паддзахадон тырысайы сисын æмæ райтындзын  
1. Гуырдзыстоны паддзахадон тырыса æдзухæй хæрдмæ ист у:   
а) Гуырдзыстоны президенты резиденцийы бæстыхайыл;  
 б) Гуырдзыстоны Парламенты бæстыхайыл; 
 в) Гуырдзыстоны æххæстгæнæг хицауады уагдоны бæстыхайыл;   
 г) Гуырдзыстоны Конституцион тæрхондоны бæстыхайыл;   

 д) Гуырдзыстоны Сæйраг тæрхондоны бæстыхайыл;   
 е) Гуырдзыстоны Национ банчы бæстыхайыл;   
 ж) Паддзахадон аудиты куыстуаты бæстыхайыл;   
 з) Гуырдзыстоны Адæмон хъахъхъæнæджы аппараты бæстыхайыл;   
 и) Гуырдзыстоны Генералон прокуратурæйы бæстыхайыл;   
 к) Гуырдзыстоны Централон æвзарæн къамисы бæстыхайыл;   
 л) æндæр административон органты бæстыхайыл;   
 м) Абхазийы æмæ Ачъарайы Автономон Республикæты уæлдæр бæрнады органты бæстыхæйттыл, афтæ-ма уыцы бæстыхæйттыл, цыран уагъд цæуы ацы органты сесситæ, - сесситы цæугæйы периоды;   
 н) Абхазийы æмæ Ачъарайы Автономон Республикæты æххæстгæнæг хицауады уагдæтты, кондадты, организациты æмæ уагдæтты бæстыхæйттыл; 
о) муниципалитеты органты бæстыхæйттыл, афтæ-ма уыцы бæстыхæйттыл, цыран уагъд цæуы ацы органты рабадтытæ, - рабадтыты цæугæйы периоды;   
п) фæсарæнты Гуырдзыстоны Дипломатон минæвæртты æмæ консулон уагдæтты бæстыхæйттыл; 

р) денджызон науты æмæ денджызон лæнкгæнæн æндæр фæрæзтыл, кæцыты бафыссыны бынат Гуырдзыстоны территори у;  
2. Гуырдзыстоны паддзахадон тырыса райтыгъд уыдзæн:  
а) транспортон фæрæзтыл, кæцытæ лæггад кæнынц фæсарæнты уæвæг Гуырдзыстоны минæвæрттæн;  
б) Гуырдзыстоны цæугæ официалон æхсæнадæмон мадзæлттыл;  
в) денджызон наутыл, денджызы мидæг ленкгæнæн науты æмæ ленкгæнæн æндæр фæрæзтыл, кæцытыл, куыд официалон гоймæгтæ,  уæвынц Гуырдзыстоны президент, Гуырдзыстоны премьер-министр, Гуырдзыстоны Парламенты сæрдар кæнæ æндæр гоймæгтæ, кæцытæ, Гуырдзыстоны закъондæттынадмæ гæсгæ, æвдисынц Гуырдзыстоны паддзахады, афтæ-ма фæсарæнты Гуырдзыстоны дипломатон минæвæртты æмæ консулон уагдæтты къухдариуæггæнджыты. 

3. Ацы статьяйæ æркастгонд уагдæтты къухдариуæггæнджытæ бæрæг кæнынц сæхи уагдæтты Гуырдзыстоны паддзахадон тырысайы спайда кæныны æмæ хъахъхъæныны цауты.  

Статья 7. Гуырдзыстоны территорийыл Гуырдзыстоны паддзахадон тырысаимæ иумæ Абхазийы кæнæ Ачъарайы Автономон Республикæйы тырысайы  кæнæ æндæр бæстæйы тырысайы сисын  
1. Гуырдзыстоны территорийыл Гуырдзыстоны паддзахадон тырысаимæ иумæ Абхазийы кæнæ Ачъарайы Автономон Республикæты тырысайы сисыны цауы Гуырдзыстоны паддзахадон тырыса хъуамæ уа нысангонд тырысайæ стырдæр размер æмæ истгонд ноджы бæрзонддæр.   
2. Гуырдзыстоны территорийыл Гуырдзыстоны паддзахадон тырысаимæ иумæ æндæр бæстæйы тырыса сисыны цауы Гуырдзыстоны паддзахадон тырыса ма хъуамæ уа нысангонд тырысайæ чысылдæр размер.
Статья 8. Гуырдзыстоны паддзахадон тырысайы спайда кæныны тобæ 
1. Базиангонд, хуызивд кæнæ æндæхуызæй хæлд Гуырдзыстоны паддзахадон тырысайы спайда кæнын тобæгонд у.  
2. Гуырдзыстоны паддзахадон тырысайы спайда кæныны сбæлвырдгонд фæткы фехалын сайы дзуаппдæттынад Гуырдзыстоны закъондæттынадмæ гæсгæ.  

Статья 9. Гуырдзыстоны паддзахадон тырысайы хъахъхъæнынад  
Гуырдзыстоны паддзахадон тырысайы хъахъхъæнынад ифтонг кæнынц Гуырдзыстоны æмбæлон паддзахадон органтæ æмæ муниципалитеты органтæ.

Сæр III.  Гуырдзыстоны паддзахадон герб  
Статья 10. Гуырдзыстоны паддзахадон гербы æвдысты формæтæ   
1. Паддзахадон герб æххæст хуызæй хуызты мидæг æвдыст цæуы «Гуырдзыстоны паддзахадон символты тыххæй» Гуырдзыстоны органон закъоны 3-аг статьяйы 2-аг пункты лæвæрд сфыстмæ гæсгæ.   
2. Чысыл паддзахадон герб хуызты мидæг æвдыст цæуы «Гуырдзыстоны паддзахадон символты тыххæй» Гуырдзыстоны органон закъоны 3-аг статьяйы 3-аг пункты лæвæрд сфыстмæ гæсгæ.

3. Паддзахадон герб гæнæн ис æвдыст уа æххæст хуызæй иу хуызы, хуызты æмæ металты æмбæлон геральдикон штрихгонды (хуызты графикон равдысты амалæй) спайда кæнынæй.  
4. Чысыл паддзахадон герб гæнæн ис æвдыст уа иу хуызы, хуызты æмæ металты æмбæлон геральдикон штрихгонды спайда кæнынæй.  

 5. Паддзахадон герб æмæ чысыл паддзахадон герб гæнæн ис æвдыст уа иу хуызы, хуызты æмæ металты æмбæлон геральдикон штрихгонды спайда кæныны æдде (контурæй).  

6. Паддзахадон герб гæнæн ис æвдыст уа иу хуызы, æмбæлон геральдикон штрихгонды спайдайæ кæнæ æнæ уымæй.   

Статья 11. Гуырдзыстоны паддзахадон гербы оригиналы æфснайæн бынат   
 1. Гуырдзыстоны паддзахадон гербы оригиналы æфснайæн бынатæн бæрæггонд цæуы Гуырдзыстоны президенты горæт Тбилисы резиденци.  
2. Гуырдзыстоны паддзахадон гербы оригинал æфснайд у уымæн рахицæнгонд сæрмагонд бынаты, ахæм уавæрты, кæцытæ рацух кæндзæн уымæн исты хуызæй базиан кæнын. 

Статья 12. Гуырдзыстоны паддзахадон гербы спайда кæныны сферæ  
1. Паддзахадон герб æххæст хуызæй æвдыст цæуы ахæм паддзахадон органты æмæ бæрнон бынæтты гоймæгты барадон акттыл, бланктыл, печаттыл æмæ штамптыл:
а) Гуырдзыстоны Конституцийæ æркастгонд уæлдæр паддзахадон органтæ æмæ бæрнон бынæтты гоймæгтæ;
б) Гуырдзыстоны Централон æвзарæн къамис;  
в) фæсарæнты Гуырдзыстоны дипломатон минæвæрттæ, консулон уагдæттæ æмæ æндæр официалон минæвæрттæ;  
г) Гуырдзыстоны паддзахадон æдасдзинады куыстуат;  
д) Гуырдзыстоны паддзахадон арæнон контролон-уадзæн пункттæ;  
е) Æфсæддон хæйттæ;  
ж) паддзахадон æвджиддартæ; 
з) Абхазийы кæнæ Ачъарайы Автономон Республикæты уæлдæр бæрнадон æмæ æххæстгæнæг органтæ; 

и) Гуырдзыстоны иумæйаг тæрхондæттæ;  
к) Гуырдзыстоны Конституцион тæрхондон;  
л) Гуырдзыстоны премьер-министры комкоммæ дæлбары уæвæг специалон нысаниуæгон паддзахадон уагдон – сæрмагонд ситуациты  уаг дæттыны куыстуат.  
2. Æнæмæнгхъæугæ у паддзахдон гербы æххæст хуызæй æвæрын афтæ-ма ацы статьяйы фыццаг пунктæй æркастгонд органты бæстыхæйтты фасадты, сæ рабадты залты, бæрнон бынæтты гоймæгты кусæн хатæнты. 
3. Паддзахадон герб æххæст хуызæй æвдыст цæуы:  
а) Гуырдзыстоны æхсæнадæмон бадзырдты æвæргæйæ;  
б) Гуырдзыстоны æхцайы нысæнттыл (æрзылды нысаниуæгон банкноттыл æмæ монетæтыл);  
в) æххæстбарджын органты ‘рдыгæй лæвæрд фæндаггон документтыл æмæ гоймагон бæлвырдгæнæг документтыл, гоймагон нейтралон бæлвырдгæнæны æмæ нейтралон фæндаггон документы йеддæмæ;
г) æххæстбарджын органты ‘рдыгæй лæвæрд Гуырдзыстоны визæйыл.  
Статья 13. Чысыл паддзахадон гербы спайда кæныны сферæ  
1. Гуырдзыстоны президенты штандартыл æвдыст цæуы Чысыл паддзахадон герб. 
2. Чысыл паддзахадон герб æвдыст цæуы ахæм паддзахадон органты æмæ бæрнон бынаты гоймæгты барадон акттыл, печаттыл (гоймагон нейтралон бæлвырдгæнæны æмæ нейтралон фæндаггон документыл спайдагæнинаг печæтты  йеддæмæ) æмæ штамптыл: 

а) Гуырдзыстоны æххæстгæнæг хицауады уагдæтты территорион органты;   
б) административон органтæ, се ‘хсæн, уыцы административон органтæ, кæцытæн делегиронгонд ис паддзахадон контролы æмæ хъусдарддзинады  барлæвæрд.  

3. Ацы статьяйы 2-аг пунктæй æркастгонд органты бæстыхæйттыл æмæ сæ гæсты кусæн хатæнты гæнæн ис спайдагонд æрцæуа æрмæст Чысыл паддзахадон герб.   
4. Æфсæддон пæлæзджын науты æмæ æндæр ленкгæнæг фæрæзтыл æвдыст цæуы æрмæст Чысыл паддзахадон герб.
5. Ацы закъоны 12-æм статьяйы фыццаг пунктæй æмæ ацы статьяйы 2-аг пунктæй æркастгонд органты æмæ бæрнон бынæтты гоймæгты ‘рдыгæй лæвæрд официалон документтыл (гоймагон нейтралон бæлвырдгæнæны æмæ нейтралон фæндаггон документты йеддæмæ) æмбæлон паддзахадон гербы равдисын æнæмæнгхъæугæ у. 
6. Ацы статьяйы 2-аг пунктæй æркастгонд органты æмæ бæрнон бынæтты гоймæгты  ‘рдыгæй лæвæрд официалон документтыл разындзæн Чысыл паддзахадон герб, ацы пунктæй сбæрæггонд цауы йеддæмæ. Нысангонд органты ‘рдыгæй лæвæрд официалон документты номхыгъд, кæцытыл æнæмæнгхъæугæ у паддзахадон гербы æххæст хуызæй равдисын, бæрæггонд цæуы Гуырдзыстоны Парламенты уынаффæйадæй.
7. Паддзахады ‘рдыгæй бындурæвæрд хицæн барады æнæамалиуæгон (æнæкомерцион)  юридикон гоймæгтæ – уæлдæр ахуырадон уагдæтты пайда кæнынц Чысыл паддзахадон гербы.   
Статья 14. Гуырдзыстоны паддзахадон гербы официалон спайда кæныны æндæр цаутæ  
Гуырдзыстоны паддзахадон гербы официалон спайда кæныны æндæр цаутæ гæнæн ис бæрæггонд уой закъонæй кæнæ/та Гуырдзыстоны Парламенты уынаффæйадæй.   
Статья 15. Гуырдзыстоны паддзахадон гербы спайда кæныны фæтк  
1. Гуырдзыстоны паддзахадон гербы æмæ Абхазийы æмæ Ачъарайы Автономон Республикæты, муниципалитетты, æхсæнадон баиугæндты, организациты æмæ амалиуæгты гербты (геральдикон нысæнтты) æмрæстæджы спайда кæныны цауы Гуырдзыстоны паддзахадон герб æвæрд цæуы (æвдыст цæуы) æндæр гербы кæнæ геральдикон нысаны галиу фарсмæ (геральдикон галиу фарс) цæстдарæджы позицийæ, кæцы ацы гербы (геральдикон нысаны) комкоммæ лæууы.  
2. Æртæ кæнæ фылдæр, æнæкъай гербы кæнæ геральдикон нысаны æмрæстæджы спайда кæныны цауы Гуырдзыстоны паддзахадон герб æвæрд цæуы (æвдыст цæуы) æндæр гербты (геральдикон нысæнтты) астæуы.
3. Æртæ кæнæ фылдæр, къай гербы кæнæ геральдикон нысаны æмрæстæджы спайда кæныны цауы Гуырдзыстоны паддзахадон герб æвæрд цæуы (æвдыст цæуы) центрæй галиуæрдæм (ацы статьяйы фыццаг пунктæй сбæлвырдгонд фæткæй).  
4. Гуырдзыстоны паддзахадон гербы æмæ Абхазийы æмæ Ачъарайы Автономон Республикæты, муниципалитетты, æхсæнадон баиугæндты, организациты æмæ амалиуæгты гербты (геральдикон нысæнтты) æмрæстæджы спайда кæныны цауы æнæруадзгæ у, æндæр герб кæнæ геральдикон нысан Гуырдзыстоны паддзахадон гербæй бæрзонддæр æвæрд уа (æвдыст уа) æмæ Гуырдзыстоны паддзахадон гербæй стырдæр размер уа.
5. Гуырдзыстоны паддзахадон гербы æмæ æмбæлон уагдоны кæнæ организацийы номæвæрды иу вывескæйыл равдисын æнæруадзгæ у.
6. Æнæруадзгæ у, Абхазийы æмæ Ачъарайы Автономон Республикæты, муниципалитетты, æхсæнадон баиугæндты, организациты æмæ амалиуæгты гербты (геральдикон нысæнтты) дырысæй фæлхатт кæной Гуырдзыстоны паддзахадон гербы кæнæ Гуырдзыстоны паддзахадон герб уа сæ бындур. 
 7. Базиангонд Гуырдзыстоны паддзахадон гербы спайда кæнын æнæруадзгæ у.  
8. Уыцы бланкты, печæтты æмæ æндæр фæрæзты сцæттæ кæныны, спайда кæныны, æфснайыны æмæ скуынæг кæныны фæткы, кæцытыл Гуырдзыстоны паддзахадон герб у æвдыстгонд, бæрæг кæны Гуырдзыстоны Парламент. 

9. Гуырдзыстоны паддзахадон гербы ацы закъоны халынæй спайда кæнын кæнæ Гуырдзыстоны паддзахадон гербы счъизи кæнын сайы дзуаппдæттынад Гуырдзыстоны закъондæттынадмæ гæсгæ. 

10. Физикон гоймæгтæн, хицæн барады юридикон гоймæгтæн, политикон партитæн æмæ сфæлдыстадон цæдистæн тобæгонд цæуы Гуырдзыстоны паддзахадон гербы бæстыхайы фасадыл, бланкты æмæ æндæр официалон документтыл, печæтты æмæ штампытыл спайда кæнын. Æндæр цауы уыдон Гуырдзыстоны паддзахадон гербы æгæронæй пайда кæнынц.
Гуырдзыстоны 2020  азы 15 июлы закъон №7007 – веб-фарс, 28.07.2020а.
 Статья 16. Гуырдзыстоны паддзахадон гербы хъахъхъæнынад  
Гуырдзыстоны паддзахадон гербы хъахъхъæнынады ифтонг кæнынц Гуырдзыстоны æмбæлон паддзахадон органтæ æмæ муниципалитеты органтæ.   
Гуырдзыстоны 2020  азы 15 июлы закъон №7007 – веб-фарс, 28.07.2020а.
Сæр IV. Гуырдзыстоны паддзахадон гимн  
Статья 17. Гуырдзыстоны паддзахадон гимны официалон æххæстгæнæны фæтк   
1. Гуырдзыстоны паддзахадон гимн æххæст цæуы:  
а) Гуырдзыстоны паддзахадон тырысайы сисгæйæ;  
б) Гуырдзыстоны ногæвзæрст президенты ‘рдыгæй ардбахæрды фæстæ;  
в) Гуырдзыстоны Парламенты сессийы байгомкæнгæйæ æмæ сæхгæнгæйæ;  
г) Гуырдзыстоны ногæвзæрст Парламенты барлæвæрдты банымайгæйæ, Гуырдзыстоны Парламенты уынгты ‘рдыгæй ардбахæрды фæстæ; Гуырдзыстоны Парламенты сæрдары сæвзаргæйæ; Абхазийы æмæ Ачъарайы Автономон Республикæты Уæлдæр Советты барлæвæрдты банымады фæстæ; Абхазийы æмæ Ачъарайы Автономон Республикæты Уæлдæр Советты сесситы байгомкæнгæйæ æмæ сæхгæнгæйæ; Гуырдзыстоны хицауады скондæн æууæнкдзинады расидыны фæстæ; Гуырдзыстоны Сæйраг тæрхондоны сæрдары сæвзаргæйæ;  
д) Гуырдзыстоны паддзахадон хорзæхты ратгæйæ; 
е) Цыртдзæвæнты бæрæгбонон мадзалы байгомкæнгæйæ;  
ж) Гуырдзыстоны паддзахадон бæрæгбонты номарæны бæрæгбонон мадзæлтты байгомкæнгæйæ кæнæ/та сæхгæнгæйæ;   
з) Гуырдзыстоны ахуырадон уагдæтты ахуыры азы райдайгæйæ æмæ фæугæйæ.  
2. Фæсарæйнаг бæстæты æмæ сæ хицауадты раздзогты, æхсæнадæмон организациты къухдариуæггæнджыты æмæ æндæр официалон гоймæгтыл æмбæлгæйæ æмæ афæндарастгæнгæйæ Гуырдзыстоны паддзахадон гимны æххæст кæны духовон оркестр æнæмæнгæй (удæгас сæххæст) кæнæ æххæст цæуы Гуырдзыстоны паддзахадон гимны ныффыст (духовон оркестры сæххæстæй), уазæджы бæстæйы паддзахадон гимны кæнæ æхсæнадæмон организацийы гимны сæххæст кæныны фæстæ.     
3. Гуырдзыстоны паддзахадон гимны æмзаргæ вариант кæнæ оркестрон вариант æххæст цæуы æхсæнадон уацхæссæг радиойы фыццаг къаналы, æрвылбон, райсом ног хабæрттæ райдайгæйæ.  
4. Гуырдзыстоны паддзахадон гимн æххæст цæуы Гуырдзыстоны хихъахъхъæныны тыхты дæлхæйтты æмæ Гуырдзыстоны мидхъуыддæгты министрады хицауиуæгады сферæйы уæвæг паддзахадон бæрнадон уагдæтты – Гуырдзыстоны арæнон полицæйы лæнкгæнæн фæрæзтыл Гуырдзыстоны хихъахъхъæныны тыхты фæткæвæрды æмæ Гуырдзыстоны мидхъуыддæгты министрады хицауиуæгады сферæйы уæвæг паддзахадон бæрнадон уагдæтты - Гуырдзыстоны арæнон полицæйы куыстуатмæ гæсгæйæ. 
5. Гуырдзыстоны фæлгæтты æдде официалон мадзæлтты ауадзгæйæ Гуырдзыстоны паддзахадон гимны оркестрон вариант æххæст цæуы Гуырдзыстоны фæсарæйнаг хъуыддæгты министрады ‘рдыгæй сфидаргонд фæткæй, фысым бæстæйы традицитæм гæсгæйæ. 

6. Официалон спортивон ерысты ауадзгæйæ Гуырдзыстоны паддзахадон гимны оркестрон вариант æххæст цæуы æмбæлон спортивон организацийы уæвæг практикæмæ гæсгæ.  
7. Гуырдзыстоны паддзахадон гимны æххæст кæныны рæстæджы æнæмæнгхъæугæ у къахыл слæууын, фæлæ нæлгоймæгтæн – афтæ-ма худ сисын, æфсæддон кусджыты йеддæмæ (Гуырдзыстоны хихъахъхъæныны тыхты уставы бындурыл) æмæ уыцы цауы, кæд худы сисын конфессионалон догматмæ гæсгæ нæй гæнæн.    

8. Кæд Гуырдзыстоны паддзахадон гимны æххæст кæнгæйæ  йемæ уыдзæн Гуырдзыстоны паддзахадон тырысайы сисын, уæд æнæмæнгхъæугæ у цæсгомæй Гуырдзыстоны паддзахадон тырысайы ‘рдæм разилын.   
Сæр IV1. Геральдикæйы паддзахадон совет  
Гуырдзыстоны 2020 азы19 февралы закъон №5724 – веб-фарс, 24.02.2020а 
Статья 171. Геральдикæйы паддзахадон советы статус  
1. Гуырдзыстоны паддзахадон символты æмæ паддзахадон нисаниуæгон символтимæ бастгонд фарстæты регулирады нысанæй Гуырдзыстоны Парламенты конд цæуы æмæ архайы Геральдикæйы паддзахадон совет.
2. Геральдикæйы паддзахадон советы структура, барлæвæрдтæ æмæ сæйраг функцитæ бæрæггонд сты ацы закъонæй æмæ Геральдикæйы паддзахадон советы уагæвæрдæй, кæцыйы Гуырдзыстоны Парламенты регламентæй сбæлвырдгонд фæткæй сфидар кæны Гуырдзыстоны Парламент.    
Гуырдзыстоны 2020 азы19 февралы закъон №5724 – веб-фарс, 24.02.2020а 
Статья 172. Геральдикæйы паддзахадон советы барлæвæрдтæ  
Геральдикæйы паддзахадон советы компетенцимæ хауы:  
а) Гуырдзыстоны паддзахадон символты фæдыл хъуыдыйæдты бакуыст;  
б) Гуырдзыстоны паддзахадон символты спайда кæныны тыххæй хъуыдыйæдты бакуыст;  
в) Абхазийы æмæ Ачъарайы Автономон Республикæты æмæ хæдуагдæттæг иуæджы символты саразын æмæ спайда кæныны фæткы сбæлвырд кæныны хайад райсын, аккаг рекомендациты бакуыст;

г) Паддзахадон церемонийы, официалон мадзæлтты æмæ æфсæддон парады рæстæджы Гуырдзыстоны паддзахадон символты æмæ æндæр геральдикон нысæнтты спайда кæныны фæткы сбæлвырд кæныны хайад райсын, аккаг рекомендациты æмæ хатдзæгты алæвæрд;   

д) Гуырдзыстоны паддзахадон уагдæтты геральдикон нысæнтты, Гуырдзыстоны паддзахадон æфсæддон æмæ специалон бæрнады специалон формæйы дзаумæйы (униформæты) æмæ хицæнгæнæг нысæнтты, бæрнадон хорзæхты, тырысаты æмдзыгуырады æмæ эмблемæты саразыны æмæ уыдон спайда кæныны фæткы сбæлвырд кæныны хайадисын райсын, аккаг рекомендациты æмæ хатдзæгты алæвæрд;   

е) Гуырдзыстоны паддзахадон символты, атрибутикæйы æмæ эмблемæты паддзахадон регулирадимæ бастгонд æндæр фарстæты аскъуыддзаг кæнын; 

ж) «Паддзахадон нысаниуæгон символты тыххæй» Гуырдзыстоны закъонæй æркастгонд Геральдикæйы паддзахадон советы барлæвæрдты æххæст кæнын.  
Гуырдзыстоны 2020 азы19 февралы закъон №5724 – веб-фарс, 24.02.2020а.
Сæр V. Хатдзæгон уагæвæрдтæ 
Статья 18. Ацы закъоны скуыстимæ бастгонд тыхсæфт барадон акттæ  
Ацы закъон йе скуыстæй тыхсæфтыл нымад æрцæуæд:  
а) «Гуырдзыстоны паддзахадон тырысайы оригиналы æфснайæн бынаты сбæлвырды тыххæй» Гуырдзыстоны Парламенты 2014 азы 30 ноябры №2856-Iс уынаффæйад (Гуырдзыстоны закъондæттæн мацне (www.matsne.gov.ge), 05.12.2014, регистрацион код: 010020000.09.001.016247);

б) «Гуырдзыстоны паддзахадон гербы оригиналы æфснайæн бынаты сбæлвырды тыххæй» Гуырдзыстоны Парламенты 2014 азы 30 ноябры №2857-Iс уынаффæйад (Гуырдзыстоны закъондæттæн мацне (www.matsne.gov.ge), 05.12.2014, регистрацион код: 010020000.09.001.016246);

в) «Паддзахады ‘рдыгæй бындурæвæрд хицæн барады æнæамалиуæгон (æнæкоммерцион) юридикон гоймæгты – уæлдæр ахуырадон уагдæтты ‘рдыгæй Чысыл паддзахадон гербы спайда кæныны фæткы тыххæй» Гуырдзыстоны Парламенты 2014 азы 30 ноябры №2861-Iс уынаффæйад (Гуырдзыстоны закъондæттæн мацне (www.matsne.gov.ge), 05.12.2014, регистрацион код: 010020000.09.001.016251);

г) «Гуырдзыстоны национ æдасдзинады советы æмæ Гуырдзыстоны национ æдасдзинады советы аппараты куыстады Гуырдзыстоны паддзахадон гербы спайда кæныны фæткы тыххæй» Гуырдзыстоны Парламенты 2014 азы 30 ноябры №2860-Iс уынаффæйад (Гуырдзыстоны закъондæттæн мацне (www.matsne.gov.ge), 05.12.2014, регистрацион код: 010020000.09.001.016249);

д) «Гуырдзыстоны паддзахадон гимны официалон сыххæст кæныны фæткы тыххæй» Гуырдзыстоны Парламенты 2014 азы 30 ноябры №2859-Iс уынаффæ (Гуырдзыстоны закъондæттæн мацне (www.matsne.gov.ge), 05.12.2014, регистрацион код: 010020000.09.001.016250).

Статья 19. Закъоны архайынад
Ацы закъон архайын райдайæд Гуырдзыстоны президенты иннæ æвзæрстыты сæвзаргæ Гуырдзыстоны президенты ‘рдыгæй ардбахæрды æрывæрдæй.   
 
Кутаис,

14 ноябрь 2018 аз.

N3723-Iс
